
KIRISH

Ta’lim tizimida axborot texnologiyalarini qo‘llash bo‘yicha bir
gator ishlarni amalga oshirishda O‘zbekiston Respublikasining «Axbo-
rotlashtirish to‘g‘risida»gi, «Elektron tijorat to‘g‘risidasgi qonunlari,
O‘zbekiston Respublikasi Prezidentining «Kompyuterlashtirishni yanada
rivojlantirish va axborot-kommunikatsiya texnologiyalarini joriy etish
to‘g‘risida»gi Farmoni, O‘zbekiston Respublikasi Prezidentining
«O‘zbekiston Respublikasining jamoat ta’lim axborot tarmog‘i
ZiyoNET ni tashkil etish to‘g‘risidasgi garori, O‘zbekiston Respublikasi
Vazirlar Mahkamasining «Kompyuterlashtirishni yanada rivojlantirish
va axborot-kommunikatsiya texnologiyalarini joriy etish chora-tadbir-
lari to‘g‘risidasgi qarori asos qilib olinmogqda.

Mazkur qonun, garor va farmonlarda «...maktablar, kasb-hunar
kollejlari, akademik litseylar va oliy o‘quv yurtlarining ta’lim jarayoniga
zamonaviy kompyuter va axborot texnologiyalarini egallashga hamda
ularni faol go‘llanishga asoslangan ilg‘or ta’lim tizimlarini Kiritish»
vazifalari belgilab qo‘yilgan.

Shuning uchun ham har bir mutaxassis o‘z sohasida zamonaviy
axborot texnologiyalaridan foydalanishi muhim ahamiyat kasb etadi.

Ushbu o‘quv go‘llanma takomillashtirilgan dastur asosida yaratil-
gan bo‘lib, uning mazmunida an’anaviy mavzular bilan bir qatorda,
yangi mavzular ham o‘z aksini topgan. Jumladan, jamiyatni axbo-
rotlashtirish, axborot tizimlari va ularning turlari, dasturiy ta’'minot
va obyektga mo‘ljallangan texnologiyalar, axborot texnologiyalarining
zamonaviy vositalari, operatsion sistemalar, kompyuter to‘rlari,
kompyuter grafikasi va dizayn, Web-sahifalar yaratishga mo‘ljallan-
gan texnologiyalar, ma’lumotlar va bilimlar ombori, masofaviy o‘gitish
asoslari, axborot xavfsizligi, amaliy paketlar, nashriyot tizimlari,
tarjimon va konvertor dasturlari, axborot texnologiyalaridan
foydalanish samaradorligi kabi mavzular bo‘yicha bilimlarni va mustagqil
o‘qish uchun yetarli nazariy ma’lumotlarni o‘z ichiga olgan.

